
arzon bo’lib, nafaqat ichki ehtiyojni, balki qo’shni mamlakatlarga ham ekspert qilish 

imkonini beradi. 

Мавзунинг мақсади: Тетрахлорметан (CCl4) билан чақирилган токсик 

гепатитда каламуш жигар митохондрияси антиоксидант ферментлар – СОД, 

каталаза, глутатионпероксидаза фаоллигига ва Fe2+/цитратга боғлиқ липидларни 

перекисли оксидланишига полифеноллар экстрактининг таъсири. 

 Mетод ва материаллар: Тажрибаларимиз учун токсик гепатит модели 

танланди ҳамда тадқиқот давомида Хельсинки декларациясига амал қилган 

ҳолда олиб борилди (Бутун  Жаҳон Тиббиёт Ассоциацияси,  Эдинбург, 2000 й 

Ҳозирги вақтда ҳайвонларда токсик гепатитнинг кўплаб моделлари мавжуд. Ана 

шундай классик усуллардан бири CCл4 дан келиб чиққан токсик гепатит 

моделидир. Тажрибалар оғирлиги 180-200 г бўлган 40 та оқ наслли эркак 

каламушларда ўтказилди.2 1 мл/кг (зайтун ёғи) миқдорда қорин бўшлиғи тери 

ости соҳасига юборилди.  

Ҳайвонлар 4 гуруҳга бўлинган: 

I гуруҳ (интакт), (n=10); II гуруҳ (назорат), CCl4 (1 мл/кг) (n=10); III гуруҳ 

(тажриба), CCl4+ Суммах (32 мг/кг) (n=10); IV гуруҳ CCl4+ Глабра (40 мг/кг) 

(n=10); Токсик гепатитли каламушлар жигар митохондрияси дифференциал 

центрифугалаш усули бўйича ажратилди [Schneider, 1951].  

ЛПО маҳсулотларини ажратиб олиш тиобарбитурат кислотаси (ТБК) 

иштирокида олиб борилди. [5-7]. Каталаза (КФ 1.11.1.6.) ферменти фаоллигини 

аниқлаш учун жигар митохондрияси олинди. Каталаза ферментининг 

фаоллигини аниқлаш учун 2 мл 0,03% ли H2O2, 4% ли (NH4)6Mo7O24 ∙4H2O. 

Реакция натижаси 410 нм максимал ютиш спектрида текширилади [6]. НАДФ.Н 

нинг 1 гр оқсил 1 дақиқа микромолда ифодаланади. Оқсил миқдори Lowry 

усулида аниқланди [8]. Супероксиддисмутаза (КФ 1.15.1.1) (СОД) нинг 

фаолиятини аниқлашда Н.Р. Misra и J. Fridovich (1972) методи асос бўлди. 

Усулнинг моҳияти, нитротетрозол кўки ва феназинметасульфат ишқорий 

муҳитнинг қайтарилишинига асосланган [9]. Олинган натижалар Sigma Stat 

дастуридан фойдаланилган ҳолда статистик ишлов берилди. Олиб борилган 

тадқиқот натижалари оптик ўлчовлари Cary 60 AgilentTexnology 

спектрофотометрида ўтказилди. 

Олинган натижалар ва уларнинг таҳлили. Ушбу тажрибада токсик 

гепатит шароитида жигар митохондриясида СОД фаоллигини ўзгариши ва 

уларга Суммах ва Глабра полифеноллар экстарктининг таъсири ўрганилди. 

Олинган натижаларга кўра, соғлом назорат сифатида олинган I гуруҳ ҳайвонлар 

жигар митохондриясида СОД ферменти 4.83±0.20 ед./мг оқсилни (100%) ташкил 

этиши аниқланди. Ҳафтасига 2 марта CCl4 юборилган II гуруҳ каламушлар жигар 

митохондриясида СОД фермент фаоллиги 2.86±0.10 ед./мг оқсилни ташкил этиб, 

назорат гуруҳи кўрсаткичларига нисбатан 40.8±3.4% га камайганлиги 

аниқланди. Бу эса токсик гепатит таъсирида жигар митохондриясида эркин 

радикаллар миқдори ортганлигидан далолат беради [8-11]. Токсик гепатит 

чақирилган III гуруҳ ҳайвонларни 32 мг/кг дозада Суммах полифенол экстракти 

билан 10 кун давомида фармакотерапия қилинди. Шундан сўнг III гуруҳ 

каламушларни жигар митохондриясида СОД фаоллиги аниқланди. Суммах 

полифенол экстракти билан коррекция қилинган III гуруҳ каламушлар жигар 

митохондриясида СОД миқдори 3.95±0.18 ед./мг оқсилни ташкил этиб, II гуруҳ 

(токсик гепатит) кўрсаткичларига нисбатан 23.5±4.5% га фаоллашди. IV гуруҳ 

каламушларни эса Глабра полифенол экстракти билан 20 мг/кг дозада 10 кун 

давомида фармакотерапия қилинди. IV гуруҳ каламушлар жигар 

митохондриясида СОД фаоллиги 4.18±0.11 ед./мг оқсилни ташкил этиб, II 

гуруҳга нисбатан 27.8±2.6% қайта тикланганлиги аниқланди [1-4].  

Токсик гепатитда липидларнинг пероксидланиш маҳсулотларининг 

ортиши, тўқималарнинг табиий антиоксиданти СОД ферментининг ҳосил 

бўлиши ва фаоллигининг камайиши билан намоён бўлади. Табиий полифенол 

экстрактлар Суммах ва Глабра токсик гепатитда жигар митохондриясида ҳосил 

бўлаётган ва токсик ҳусусиятга эга бўлган эркин радикалларни ҳосил бўлишини 

камайтирганлигидан далолат беради.  

 CCl4 билан чақирилган токсик гепатитда жигар митохондрияси СОД 

ферменти фаоллигига Суммах ва Глабра полифеноллар экстарктининг таъсири 

(ед./мг оқсил). 

№ Текширилаётган 

гуруҳлар 

n ед./мг оқсил  

1 Назорат 5 4.83±0.20 100% 

2 Токсик гепатит 5 2.86±0.10 59,2% 

3 Токсик гепатит+№1 5 3.95±0.18** 82,7% 

4 Токсик гепатит+№2 5 4.18±0.11* 87,0% 

 

 Изоҳ: – статистик таҳлил токсик гепатит ва токсик гепатит +препарат 

гуруҳлари ўртасида фарқ ўзгарувчанлиги *р<0.05;** р<0.01 

CCl4 юборилган ҳайвонларда оксидланишли стресс натижасида жигар 

тўқималари жумладан митохондрия мембраналарида ЛПО интенсевлиги кескин 

ортади [13]. Токсик гепатитда ЛПО маҳсулотларини ортиши жигар 

митохондриясида водород пероксидини (Н202) кескин ортишига сабаб бўлади. 

Бундай шароитда яна бир муҳим антиоксидант фермент каталаза митохондрияда 

фаоллашиб Н202 ни кислород ва сувга парчаланишида иштирок этади. Шу нуқтаи 

назардан токсик гепатитда каталаза фаоллигини полифенол экстрактлари 

ёрдамида ўзгаришини аниқлаш учун навбатдаги тажриба олиб борилди. Олинган 

натижаларга кўра, I назорат гуруҳи ҳайвонлар жигар митохондриясида каталаза 

фаоллиги 62.33±1.20 мкКат/мл оқсилни ташкил этди. CCl4 юборилган II гуруҳ 

каламушларни жигар митохондриясида каталаза ферменти фаоллиги 37.90±1.32 

мкКат/мл оқсилни ташкил этиб, назорат гуруҳи кўрсаткичларига нисбатан 

39.2±3.5% га камайганлиги аниқланди. Тажрибанинг III гуруҳ ҳайвонлари жигар 

митохондрияси каталаза фаоллиги Суммах таъсирида 54.46±1.67 мкКат/мл 

оқсил кўрсаткични ифодалади. Бу эса II гуруҳга нисбатан каталаза фаоллигини 

26,6±3.0% қайта тиклади.  

 CCl4 билан чақирилган токсик гепатитда жигар митохондрияси каталаза 

ферменти фаоллигига Суммах ва Глабра полифеноллар экстарктининг таъсири 

(мкКат/г оқсил). 

№ Текширилаётган 

гуруҳлар 

n мкКат/мл 

оқсил 

 

1 Назорат 5 62.33±1.20 100 

2 Токсик гепатит 5 37.90±1.32 60,8  

3 Токсик гепатит+№1 5 54.46±1.67** 87,4  

4 Токсик гепатит+№2 5 58.74±1.10* 94,2  

 

 Изоҳ: – статистик таҳлил токсик гепатит ва токсик гепатит +препарат 

гуруҳлари ўртасида фарқ ўзгарувчанлиги *р<0.05;** р<0.01  



394 

 

 Шунингдек, IV гуруҳ ҳайвонлари жигар митохондрияси каталаза 

фаоллиги Глабра таъсирида 58.74±1.10 мкКат/мл оқсилни ташкил этиб 

патологик гуруҳга нисбатан 33.4±1.8% га ортганлиги аниқланди (2-расм). Демак, 

каталаза ферменти токсик гепатитда жигар митохондриясида ҳосил бўлаётган 

водород периксни парчалаш орқали ҳужайранинг антиоксидант ҳимоя тизимини 

барқарор бўлишини таъминлайди. Бундан ташқари каталаза патологик шароитда 

Фентон реакцияси натижасида гидроксил радикаллари ҳосил бўлишининг 

олдини олиши мумкин [12]. 

